
Gavumenti y'Ekkanisa: Eby'okusomako

EKIBIINA #1:

I. Enyanjula y'Essomo.
II. Engeri nya eza Gavumenti.
III. Ebiri mu Gavumenti y'Ekkanisa:

A. Ekkanisa Mubiri.

EKIBIINA #2:

III. Ebiri mu Gavumenti y'Ekkanisa:
B. Obumu mu njawukana.
C. Eby'okulabirako "by'omubiri.”
D. Okukozesa Gavumenti "y'Omubiri."

EKIBIINA #3:

III. Enkola ya Gavumenti y'Ekkanisa:
E. Emitendera gy'Okukkiriza Gavumenti.
F. Ebiva mu kugaana Gavumenti y'Omubiri.

IV. Obukulembeze bwa Gavumenti y'Ekkanisa.

EKIBIINA #4:

IV. Obukulembeze bwa  Gavumenti y'Ekkanisa.  (okwongerako.)
V. Omugaso gwa Gavumenti y'Ekkanisa.

EKIBIINA #5:

VI. Enkola ya Gavumenti y'Ekkanisa.
VII.Ebiva mu Gavumenti y'Ekkanisa.

Ekigezo.

Gavumenti y'Ekkanisa: Ekigezo

Obubonero 20 Bwoyinza okufuna mu Bibuuzo

1) Londayo emu ku ngeri ya gavumenti "y'ensi" ojigerageranye ku ngeri ya
gavumenti y'obwakabaka bwa Katonda. Juliza ku bukulembeze, omugaso,
enkola, n'ebiva mu ngeri za gavumenti (emp. 57-60).

2) Nyonyola kyekitegeeza okubaawo obumu mu njawukana mu mubiri gwa
Kristo (emp. 62, 63).

3) Wa okutegeeza kwa Baibuli okw'endowooza y'okukolera awamu
kw''obukulembeze (emp. 72-76).

Obubonero 10 Bwoyinza Okufuna mu Bibuuzo Bino
1) Kozesa Bef 4:12-15 okuwa omugaso oba "lwaki? w'okukula kw'ekkanisa

(olup. 62).

2) Wa okunyonyola okufunze okwa ki ekirina okubaawo Ekkanisa okukula
(emp. 67, 68).

3) Bintu ki ebibiri ekkanisa byeteekwa okukkiriza okusobola okuleetawo engeri
ya gavumenti y'Ekkanisa eya Baibuli? (olup. 68)

4) Ng'okozesa 1 Kol 3:1-7, nyonyola ekituuka ku Kkanisa etwaalira ebirabo
ebimu waggulu ate ebirala nebissa wansi (olup. 70).

5) Kisumuluzo ki ekinasobozesa okukolera awamu kw'obukulembeze
okubaawo?  (olup. 76)

6) Wandiika ebiruubirirwa bisatu ebya gavumenti y'Ekkanisa (emp. 77, 78).

I. Enyanjula y'essomo.

A. Essomo lino kyeliruubirira kwe kuwa ki Gavumenti y'Ekkanisa eya
Baibuli kyeri.

B. Emitwe etaano gyegiweebwa:

1.  Engeri ya gavumenti y'Ekkanisa.

2. Obukulembeze bwa gavumenti y'ekkanisa.

3. Omugaso gwa gavumenti y'ekkanisa.

4. Enkola ya gavumenti y'ekkanisa.

5. Ebiva mu gavumenti y'ekkanisa.

II. Engeri Nya eza Gavumenti.

A. Waliwo ebika bisatu ebya gavumenti "y'ensi".

1. Gavumenti enkambwe (obuyinza ebukozesa mu ngeri embi era
enkambwe).

a. Mu gavumenti Enkambwe, mulimu akabiina katono ak'abo
abalina obuyinza.

b. Abalala abagezaako okuyingiramu oba abo abalimu
bafulumizibwa mu ngeri ez'enjawulo nga za kukozesa maanyi.

c. Kiringa nti waliwo endwadde eziyinza abalala okuyingira mu
bukulembeze.

(#) = balala
(*) = ab'obuyinza
         abakambwe
(—) = endwadde

#
###__ __

*__*__*

é

2. Gavumenti y'obwa nakyemalira.
*

(*)=Nakyemalira
(?)=Abawakanya
(//\\)=Ebisenge

    ?  ?

a. Mu gavumenti y'obwa nakyemalira, omuntu ali omu yekka alina
obuyinza.

b. Nga akozesa engeri ezitali zimu ez'okufuga omuntu ono omu
ateekawo ebisenge okumwetoloola olw'okunyweza ekifo kye
n'okuziyiza abalala okumuwakanya.

3. Gavumenti eya wakati.

   #
(#)=abakulembeze ababeera

ko nebavaawo
   *     * * (*) = bakulembeze
        *  * *

     #

a. Mu gavumenti eya wakati, ekibiina ky'abalina obuyinza kitono.

b. Abalala bakirizibwa okuyingira ng'omu ku bali mu gavumenti
avaamu. Ekiruubirirwa kwekutwaala mu maaso enkola okuyita
mu kuzaawo omulala mu kifo omubadde omulala.Abantu abaggya
balondebwa (okuyita mu kukuba akalulu oba okulonda).
Emirundi mingi ebifo byabwe babifuna olw'omuntu gwebamanyi
(ow'omu kika, bizineesi, mu by'obufuzi)

B. Gavumenti nga eri Emu y'engeri y'obwa Katonda.
1. Gavumenti.

  E    E (E) = mukadde/mukulembeze

(0) = balala/bakkiriza

J

E    E

a. Mu gavumenti y'omubiri obuyinza bwonna n'obuvunanyizibwa
bitandika na Yesu.

b. Buweebwa ekibiina ky'abakulembeze ng'omulimu gwabwe
kwekukola ekintu kyekimu.

c. Obuyinza bwabwe n'obuvunanyizibwa babiwa abalala.

d. Ekiruubirirwa kwekubaawo enkolagana n'okwaala/
okuzaala.Ekiruubirirwa si kulemera buyinza oba kunywerera ku
nkola, naye okuba ow'eddembe okulekera abalala obuyinza
n'okukubaganyamu enkola.

2. Gavumenti y'Omubiri erina okuba nga y'enkola ya gavumenti eri mu
kkanisa. Eky'omukisa omubi, amakkanisa mangi tegakozesa nkola
eno.

C. Buli kika kya Gavumenti kirina Enkola ya Njawulo ey'okufunamu
obuyinza.

1. Ekika kya gavumenti Enkambwe kirina obuyinza bwakyo mu
kukozesa eryaanyi. Tuyinza okugamba nti obuyinza bwaaayo buva
mu mudumu gwa mundu oguli mu katuli k'oluggi lwa ofiisi.

2. Nakyenmalira alina obuyinza bwe mu linnya lye.Tuyinza okugamba
nti obuyinza bwe bukiikiridwa kabonero ku luggi lwa ofiisi.

ENGERI ENKAMBWE NAKYEMALIRA  EYA WAKATI OMUBIRI

OBUKULEMBEZE Nkola mbi Muntu omu Balondemu Kukolera

EKIGENDERERWA Kusangulawo      Kufuga Kubeerawo Kuwa,  kukuza,

na kutabaganya

Buyinza bubi       Kwediza Buyinza    Kufuna Buyinza Buyinza

ENKOLA okuyita mu           okuyita mu             okuyita mu okuyita mu

kunyigiriza kutulugunya mbeera Kuweereza

(Buyinza) (Linnya) (Kifo) (Kyokola)

Kujjawo Bukule Kusanyalaza Kugattako (kuk  Kukubaganyamu

EKIVAAMU mbeze Bukulembeze yuusa) Bukule- Bukulembeze

(Kutolako) (-) (Tewali kukula) mbeze (Kukubaganya-

(0) Kugatta (+) mu (X)

3. Gavumenti eya wakati erina obuyinza olw'ekifo ky'omuntu. Tuyinza
okugamba nti obuyinza buno bukiikiridwa emeeza eri mu ofiisi. Buli
ali mu bukulembeze atuula mu ntebe eteekedwawo olw'ekifo kye mu
buyinza.

4. Gavumenti y'omubiri erina obuyinza olw'omulimu. Obuyinza ky'ekiva
mu kuweereza. Bwogulawo oluggi lwa ofiisi omanya b'ani
abakulembeze olwa kiki kyebakola.

Ekyokubaganyako Ebirowoozo

Yiga era oyogere ku bika ebina ebya gavumenti ku kipande kino. Twaala ekiseera
okukozesa n'okugerageranya ebirimu eby'enjawulo. Ekitundu ekisigaddeyo

eky'essomo kyesigamye ku bintu bino.

III. Ebiri mu Gavumenti y'Ekkanisa.

A. Ekkanisa Mubiri.

1. Si bwongo kyokka. Si kifo kimu eky'okuduumiriramu (nga gavumenti
eya wakati).

2. Si mumwa kyokka. Si muntu omu asinga, era owa maanyi (nga
gavumenti ya Nakyemalira).

3. Si lubatu kyokka. si ngalo zimu ezegatta okusobola okuteekawo
obuyinza (nga gavumenti enkambwe).

4. Mubiri Be bantu ab'enjawulo bonna nga balina ekigendererwa
kyekimu.

a. Nekiba nti, gavumenti y'omubiri guno eteekwa okuba nga
ekiriziganya n'ekika kyayo. Eteekwa okuba ng'ekoleddwa
okukozesa emirimu gy'enjawulo egy'abo abagirimu nga
bwekuuma ekigendererwa ky'obumu.

b. Ekisumuluzo kiri nti ye gavumenti eyesigamye ku bumu mu
njawukana.

B. Obumu mu Njawukana.

1. Obumu mu njawukana bukola butya?

a. Ekkanisa egerageranyizibwa ku mubiri. Omubiri guli gumu.
Gweggasse.

b. Nay'ate, gulina ebitundu binji eby'enjawulo. Ate nga, ebitundu
bino byonna birina ekigendererwa kyekimu.

c. Mu kiseera kyekimu, birina emirimu gya njawulo era tebifanana
mu ndabika yaabyo.

Eky'okulabirako Ky'omuwandiisi:

Nga ebitundu ku mubiri ogumu, amaviivi n'akabina byayagala
okutuula wansi. Amaviivi gateekwa okwefunyamu. Akabina
kateekwa okutuula. Buli kitundu kiteekwa okukola omulimu
gwaakyo.

Amaviivi bwegagaana okwefunyamu, olwo akabina tekajja
kusobola kutuula. Akabina bwekagaana okutuula,olwo
okwefunyamu kw'amaviivi kujja kuba kwa bwerere.
Bwebikolera awamu, obumu bubaawo mu njawukana.
Enono y'emu ey'obumu mu njawukana y'eri mu kkanisa,
kubanga mubiri (laba 1 Kol 12:12).

Eky'okubaganyako Ebirowoozo

Gavumenti y'Ekkanisa yammwe ewagira era ekkiriza obumu okubaawo mu
njawukana? Yogera ku biziyiza ebiyinza okuba nga biziyiza kino okubaawo.

2. Lwaki obumu mu njawukana bukulu?

a. Obumu mu njawukana ky'ekisumuluzo ky'okukula kw'Ekkanisa.

b. Yiga Bef 4:11-16.

1) "Ebirabo by'obuweereza" eby'enjawulo biweebwa Ekkanisa
(olwa 11).

a)   Ebirabo bino bikiikirira "Ki?"ku kukula kw'Ekkanisa.

b) Byebijja okukozesebwa okukuza Ekkanisa.

2) Ebirabo bino biweebwa olw'ekigendererwa kyekimu
(olwe 12).

a) Ekigendererwa kyekini kwekuba nti ebitundu
eby'enjawulo bisobole okukulira awamu (olwe 13).

b) Si butakula (olwe 14).

c) Naye kukula (olwe 15).

d) Ekigendererwa kino kikiikirira "lwaki? sw'okukula
kw'Ekkanisa.

3) Ekigendererwa kino kijja kutuukirizibwa nga waliwo obumu
mu njawukana (olwe 16).

a) Okubaawo kwa kino kukiikirira "Engeri?" z'okukula
kw'Ekkanisa.

b) Awatali bumu mu njawukana, ekigendererwa tekisobola
kutuukirizibwa bulungi.

c. Okukula kw'Ekkanisa kusinziira ku kubeera mu bumu mu
njawukana. N'olwekyo, gavumenti y'Ekkanisa eteekwa okusitula
era n'okukkiriza obumu mu njawukana. Eno ye gavumenti
y'omubiri.

C. Eby'okulabirako "by'Omubiri”.

1. Obwongo bw'omubiri ye Yesu. Agamba omubiri (Ekkanisa)okubaako
ebintu byegukola okusobola okukula.

a. Ekkanisa erimu ebitundu binji. Ebimu mimwa. Ebirala bigere.
Ebirala maaso. Ebirala mmanyo.

b. Olw'ensonga nyingi ez'enjawulo, ebitundu eby'enjawulo
eby'ekkanisa tebikolera wamu.

c. Ekkanisa tekula kubanga omubiri okusobola okukula, guteekwa
okukolera mu bumu. Buli kitundu kyesigama ku kirala.

2. Gavumenti y'Ekkanisa eteekwa okuba ng'ekiriziganya n'enono zino.
Eteekwa okuba nga eri mu ngeri ey'omubiri. Erina okutambulira mu
bumu mu njawukana.

Ekyokubaganyako Ebirowoozo

Kozesa ebyokulabirako bino okwogera ku ngeri enono z'obumu mu njawukana
n'okukolera

awamu ng'omubiri gyebikwatagana ne gavumenti y'ekkanisa.

Ekyokulabirako Ky'omubiri #1:

Obwongo bugamba: "Lya!”

Naye omumwa bweguba tegwagala kukolagana na mmanyo
omubiri tegujja kusobola kulya (ate tegujja kukula).

Ammanyo metegefu okulya, naye omumwa negugaana
okwasama. Gugamba nti tegujja kukolagana na mannyo
kubanga jjo amannyo gaamulumye omumwa (kaakati
omumwa gwa mukyala we tegujja kumunywegera) Omumwa
munyiivu nyo eri amannyo. Amannyo bwegagezaako okulya
awatali kuyambibwa mumwa (ogutayasamye), wajja
kubaawo akavuyo.

Ekintu kyekimu kituufu mu Kkanisa.

Ab'oluganda abamu betegefu okulya. Abalala si betegefu
okukolagana. Omulala munyiivu eri omulala. Ekivaamu
wabaawo akavuyo kati ekkanisa tekula.

Ekyokulabirako ky'Omubiri #2:

Obwongo bugamba "Lya!”

Naye amannyo negagaana okugaaya. Gagamba nti tegajja
kukolagana na kamwa kubanga akamwa kawunya bubi
(kaakati amannyo g'omukyala tegajja kumunywegera)
Amannyo gatya okukolagana n'akamwa. Akamwa
bwekageezako okulya awatali buyambi bw'amannyo
(negatagaaya) omubiri guba tegujja kukola bulungi.

Bwekityo bwekiri ne mu Kkanisa.

Abantu abamu betegefu okulya. Abalala si betegefu
kukolagana. Oli nabeera nga ye tayagala kukolagana na
banne/munne. Ekivaamu Ekkanisa tetambula bulungi era
tekula

Eky'okulabirako Ky'omubiri #3:

Obwongo bugamba: "kukola ekisesayizi!”

Naye amagulu bwegatakolagana na bigere, olwo omubiri
tegujja kukola ekisesayizi (era tegujja kukula).

Ebigere byetegese okukola ekisesaizi. Bitandise okutambula.
Naye amagulu gasigala gesimbye tegeweta.
Tegatendekeddwa. Ebigere bwebigezaako okukola ekisesayizi
awatali kuyambibwako magulu, olwo omubiri gujja kulabika
ng'ogukozimbye.

Bwekityo bwekiri ne mu Kkanisa.

Abantu abamu betegefu okukola ekisesayizi. Abalala
tebatendekeddwa. Ekivaamu Ekkanisa egongobala era
netekula.

Eky'okulabirako Ky'omubiri #4:

Obwongo bugamba:"kukola ekisesayizi!”

Naye ebigere tebikolagana na magulu, olwo omubiri tegujja
kukola ekisesayizi (era tegujja kukula).

Amagulu meteefuteefu okukola ekisesayizi. Masumulukufu
era ga ddembe. Naye ebigere bisigala bikakanyadde.
Tebisobola kwekyuusa kubanga tebitendekeddwa. Amagulu
bwegageezako okukola ekisesayizi nga tegayambidwako
bigere, olwo omubiri gujja kulabika nga oguzina amazina
amayigirire/agatajja.

Bwekityo bwekiri ne mu Kkanisa.

Abantu abamu betegefu okukola ekisesayizi. Abalala si
betegefu kubanga tebatendekeddwa. Ekivaamu kiri nti
Ekkanisa elabika nga ezina amazima agatajja. Tekula, ensi
bwegisekerera eba n'ensonga lwaki egisekerera.

Eky'okulabirako ky'omubiri #5:

Obwongo bugamba: Soma!”
Naye engalo bwezitakolagana na maaso, olwo omubiri tegujja
kuyiga (era tegujja kukula).

Amaaso galowooza nti gasobola okukola buli kimu. Gakiraga
nti tegetaaga era tegaagala buyambi bw'abalala. Gaagala
okukola omulimu gwaago ate n'ogwa balala. Engalo zigamba:
Kale, genda mumaaso osome wessiri. Katulabe bwonobikula
empapula z'ekitabo. Amaaso bwegageezako okusoma nga
tegayambiddwako ngalo (amaaso gageezako okubikula
empapula), olwo omubiri gujja kubula.

Bwekityo bwekiri ne mu Kkanisa.

Abantu abamu bagezaako okubikola byonna. Abalala
nebagwamu amaanyi nebatakola mulimu gwabwe bulungi
kubanga bawulira tebafuna mukisa kukola kyebalina kukola.
Ekivaamu y'Ekkanisa okubula. Tekula.

Eky'okulabirako ky'omubiri #6:
Obwongo bugamba: "Soma!”

Naye singa amaaso tegakolagana na ngalo, olwo omubiri
tegujja kusoma era tegujja kuyiga (ate tegujja kukula).

Engalo netegefu okuyiga. Zibikula empapula. Amaaso
magayavu. Gaagala kwebakira kitundu kya lunaku na
kutunulira bawala balungi ekitundu ky'olunaku ekisigadde.
Engalo bwezigezaako okuyiga/okusoma awatali maaso
(okubikula empapula awatali kuzisoma), olwo kijja kuba
ekintu ekitagasa.

Bwekiri bwekityo ne mu Kkanisa.

Abantu abamu betegefu okuyiga. Abalala bagayaavu. Baagala
kwewumuzaamu. Tebaagala kwenyigira mu kuweereza kwa
Kkanisa. Kitwaala obudde bungi. Balina ebintu ebirala
eby'okola ng'okwebaka n'okutunulira abawala abalungi.
Ekivaamu okuweereza kw'omu by'Ekkanisa kuba
tekukyagasa. Tekukula.

D. Okukozesa Gavumenti "y'omubiri".

1. Emirundi mingi ekkanisa tejja kukula kubanga abakulembeze ab'ebika
eby'enjawulo tebasobola kukolera wamu.

a. Bannabbi tebaagala ngeri Basumba gyebakolamu bintu
(balowooza Abasumba bakwaata mpola abantu).

b. Abasumba tebaagala ngeri Bannabbi gyebakolamu bintu
(balowooza Bannabbi bakambwe nyo eri abantu).

c. Ababuulizi tebaagala Basomesa (balowooza Abasomesa tebalina
mugugu olw'emyoyo egibula).

d. Abasomesa tebaagala Babuulizi (balowooza Ababulizi
tebalumirirwa kuliisa ndiga).

2. Egumba eliri mu bizibu bino liri nti, kyeraga kyokka nti buli muntu
yetaaga munne.

a. Omuntu ng'amaze okusoomoozebwa Nnabbi, amangu ddala ajja
kwetaaga okuwumuzibwa Omusumba oba si kyekyo ajja
kumalibwawo.

b. Omuntu ng'amaze okuwumuzibwa Omusumba, amangu ddala
ajja kwetaaga okusoomoozebwa Nnabbi oba si kyekyo ajja
kwebaka.

c. Omutnu ng'amaze okubuulirwa Omubuulizi, amangu ddala ajja
kwetaaga okuyigirizibwa Omusomesa oba si kyekyo ajja kugwa
ave ku Mukama.

d. Omuntu ng'amaze okuyigirizibwa Omusomesa, ajja kwetaaga
okutwaalibwa Omubuulizi abuulire enjiri, oba si kyekyo ajja
kufuuka Omukristaayo omugayaavu. Era, Omusomesa yetaaga
Omubuulizi okubuulira asobole okuba n'abantu ab'okubuulira.

3. Ekkanisa ejja kukula abakulembeze ab'enjawulo bwebanayiga
okukolera awamu nga balaba obwetaavu bwabwe buli omu eri
obuweereza bwa munne.

a. Gavumenti y'ekkanisa ejja kuba mu ngeri y'omubiri.

b. Buli kitundu kijja kukkiriza okukola omulimu  gwakyo.

c. Buli kitundu kya bukulembeze kijja kutendeka abalala mu kkanisa
okukola "kyebakola.”

d. Ekkanisa ejja kukula kubanga ebitundu by'obukulembeze bizaala
ebibifanana.

e. Kino kyakubaawo singa gavumenti y'ekkanisa eri mu ngeri
y'omubiri.

E. Emitendera gy'okukkiriza Gavumenti y'omubiri.

1. Ekkanisa eteekwa okuyita mu mitendera gino okuteekawo ekifo
ekirungi era ekituufu gavumenti y'ekkanisa mwenebeera mu ngeri
y'omubiri.

a. Ekkanisa kyeteekwa okumanya oba okukkiriza.

1) Okuyayaana okungi Katonda kwayayanira wabeewo obumu
mu mubiri (Yok 17).

2) Okuyayaana okungi Katonda kwayayaanira wabeewo
obutafanagana mu mubiri (1 Kol 12:18).

b. Ekkanisa kyeteekwa okukola.

1) Buli kitundu kiteekwa okukozesa ekirabo kyakyo
olw'okuzimba omubiri (Bar 12:6).

2) Buli kitundu kirina okukkirizibwa n'okukubirizibwa
okukozesa ekirabo kyakyo olw'okuzimba omubiri (Bar 12:6).

c. Ekkanisa kyerina okulowooza (okuzzibwa obugya mu ndowooza
yaabwe).

1) Tewerowooza kusinga bwekikugwanidde kulowooza
(Bar 12:3).

2) Lowooza ku balala okusinga bwewelowoozako wekka
(Baf 2:3).

d. Ekkanisa kyeteekwa okutegeera (okubikulirwa okufuniddwa).

1) Buli kitundu kirina okutegeera era n'okukkiriza obwetaavu
bwakyo obw'amaanyi eri obuweereza obw'ebitundu ebirala
bwebitafanagana (1 Kol 12:19-22).

2) Buli kitundu kirina okutegeera obwetaavu bw'obumu mu
njawukana ebiri mu mubiri gwa Kristo.

2. Gino mitendera. Omuntu engeri gyalowooza kwekunasinziira byakola.
Ebintu omuntu byakola kwekunasinziira endowooza ye. Engeri
omuntu gyalowooza kwekunasinziira ki omuntu byasobola
okutegeera.

a. Abantu b'ekkanisa balina okukkiriza nti Katonda ayagala obumu.

1) Bwebakkiriza ekyo, olwo bajja kwagala okubeera ekitundu
ku tiimu.

2) Bajja kwagala okubaako kyebakola nga bakozesa ekirabo
kyabwe.

3) Bwebakola ekyo, olwo tebajja kwelowoozako kusinga
bwekibagwanidde.

4) Bajja kulaba enjawulo wakati w'okufuba kwabwe mu mubiri
n'okufuba kwa Kristo mu bbo (nga kyekirabo kyabwe).

b. Abantu b'ekkanisa balina okukkiriza nti Katonda ayagala
enjawukana.

1) Bwebaba bakkiriza ekyo, olwo bajja kukkiriza era bazeemu
abalala amaanyi okukozesa ebirabo byabwe.

2) Bwebakola ekyo, olwo bajja kulowooza ku balala okusinga
bwebelowoozako bokka kubanga bajja kulaba Kristo mu bbo
okuyita mu birabo byabwe.



GAVUMENTI  Y'EKKANISAGAVUMENTI  Y'EKKANISA
Eby'okuwandiika-

70 EKKANISA  N'OBUWEEREZA

c. Bino byonna bijja kuvaamu ebibala by'amaanyi. Wajja kubaawo
obulamu obuggya kubanga wajja kubaawo okubikulirwa okupya
okufuniddwa.

1) Okuyita mu mitendera gino, ebitundu by'ekkanisa bijja
kutandika okutegeera nti buli kimu kyetaaga kinaakyo.

2) Ebirabo byabyo tebijja kukola bulungi awatali kukola kwa
birabo bya birala.

3) Embeera ennungi era entuufu ejja kubaawo okusobozesa
gavumenti y'ekkanisa okubaawo mu ngeri y'omubiri.

F. Ebiva mu kugaana Gavumenti y'omubiri.

1. Kiki ekibaawo ekkanisa bwetekola kino? Kiki ekibaawo ebirabo
bwebitunulirwa mungeri y'okusukulumya ekimu ku kirala?

a. Ekyokulabirako, kiki ekibaawo omusizi bwalabwa nga y'asinga
oyo afukirira (1 Kol 3:4-7)?

b. Ekivaamu kiri nti ekkanisa tejja kukula kubanga ejja kuba esobola
kunywa mata ng'abaana bawere (1 Kol 3:1-3).

2. Enkula ya gavumenti y'Ekkanisa nkulu. Erina okuba mu nkula
y'omubiri kubanga Ekkanisa mubiri.

Ekyokubaganyako Ebirowoozo

Kozesa olugero olwayiyizibwa okwogera ku bwetaavu bw'abakulembeze
okukolera awamu olw'okutuukiriza buli omu munne.

Omuwandiisi kyakkiriza:
Lowoozamu nti edda enyo omuliro n'amazzi baali balabe nyo. Omuliro
negugamba nti mukwano nyo gw'abantu. Nti gubabugumya. Gubafumbira
emmere yaabwe. Era negugamba nti amazzi mulabe w'abantu. Ebiseera ebimu
amazzi nga gakulukuta okuva waggulu ku lusozi nga gakirira negonoona
amayumba nga mwotadde n'okutta abantu.

Nay'ate, amazzi negagamba nti  makwano nyo g'abantu. Gabamalako ennyonta
yaabwe. Gaboleza engoye zaabwe. Negagamba nti omuliro mulabe gw'abantu.
Ebiseera ebimu gutabuka negwookya amayumba gaabwe awamu n'okubatta.

Omwaka gumu tewaaliwo nkuba. Obudde nebukyuuka. Newaba obunyogovu.
Obwana nga bukaaba.  Abantu baali batandika okufa. Amazzi ku lusozi
negatabulwa nga tegamanyi kyakola. Tewaaliwo kyegali gayinza kukola.
Ekyavaamu, muliro nadduka eri abantu natandika okubabugumya.
Nebalokolebwa. Amazzi negagamba: "Omuliro mulungi eri abantu.”

Nay'ate, oluvanyuma lw'ennaku ntono, obwana nebuddamu okukaaba. Abantu
nebatandika okufa kubanga tewaaliwo mazzi. Omuliro negutabulwa. Tewali
kyegwaali gusobola kukola. Amangu ago amazzi negakulukuta nga gakirira okuva
ku lusozi. Abantu nebaganywa era nebalokolebwa. Omuliro negugamba: "Amazzi
malungi eri abantu.”

Amazzi n'omuliro nebyetunulira. Nebyenenya buli kimu eri kinaakyo
olw'okulowooza obukyaamu buli kimu eri kinaakyo. Nebigwangana mu bifuba.
Bwebyakola ekyo ebintu bibiri nebibaawo. Ekisooka, omuliro negufiirwa agamu
ku maanyi gaago ate n'amazzi negafiirwa obumu ku buzito. Eky'okubiri, ekire
ky'omukka nekibabuutikira.

Olw'ebigendererwa by'olugero lwaffe ekire ky'omukka ekyabaawo kiyinza
okutwaalibwa okukiikirira omwoyo omutukuvu. Era, ekyasooka okubaawo
kyekiva mu kuyigiriza okusangibwa mu Yok  3:30.  Omuliro n'amazzi byombi
byalina okukkakkana omukka okusobola okuyimuka.

Bwekiri bwekityo n'eri ebitundu by'Ekkanisa. Banjawulo buli omu ku munne
ng'omuliro n'amazzi Batera okussa amaaso ku njawukana zaabwe mu ngeri eteri
nnungi mu kifo ky'okugassa ku kiki kyebafanaganya. Tebategeera bwetaavu
bwabwe bunene bwebalina buli omu eri munne.
Eky'enkomerero, batandika okusiimagana. Beegatta, Katonda agulumizibwa era
nagulumizibwa nga ekire ky'omukka. Nay'ate, bano bombi (omuliro n'amazzi
byalina okufa (okwejjako kyebali birowooza) Byalina okufiirwako ku kiki kyebiri
(Yok 3:30).

IV. Obukulembeze bwa Gavumenti y'Ekkanisa.

A. Endagaano Empya Eyigiriza Okukolera Awamu kw'Obukulembeze.

1. Kino emirundi mingi tekitegerekese, mungeri emu kibaddewo
olw'obutategeera ebimu ku bigambo baibuli byekozesa.

a. Ebigambo baibuli byekozesa:

1) Omulabirizi (Bisopu) (Episkopo mu lwebulaniya)).

2) Omusumba (poiman mu lwebulaniya).

3) Omukadde (presbuteros mu lwebulaniya).

b. Gavumenti z'ekkanisa nyingi zesigamye ku kutegeera okukyaamu
nti ebigambo bino ebisatu bitegeeza amadaala oba ebifo bisatu
eby'enjawulo.

1) Ekifo ekimu kikiikirirwa bisopu oba omulabirizi alina
obuyinza ku makkanisa ag'enjawulo mangi.

a) Eky'omukisa omubi ekifo kye kitera okufuuka
eky'obufuzi. Akozesa obuyinza bwe okulaba nti abalala
tebatwaala era tebagezaako kuyingirira kifo kye.

b) Atandika okufanana afugisa obukambwe.

2) Ekifo ekirala kikiikirirwa omusumba alina obuyinza ku
kkanisa emu (eri mukifo ekimu).

a) Eky'omukisa omubi, atera okubeera "Omusumba akola
yekka"alina obuyinza bwonna n'obuvunanyizibwa.

b) Atandika okufanana nakyemalira.

3) Ekifo ekirala kikiikirirwa Omukadde ali wansi oba addirira
Omusumba.

a) Eky'omukisa omubi, batera okulondebwa abantu (mu
ngeri ya demokulase), oba ekifo ekyo bakifuna olw'ani
gwebamanyi, ki kyebali (mu byensimbi, n'obuyinza) oba
olwa kiki kyebali mu lunyiriri mwebali.

b) Kino kitandika okufanana gavumenti eya wakati.

Ekyokubaganyako Ebirowoozo

Yogera ku kipande kino wansi, ekiraga enkula n'ensengeka ya gavumenti
ekikwaata ku bukulembeze obw'emirundi esatu okuba amadaala oba ebifo

by'obuyinza eby'enjawulo.

BISOPU
|

ê ê ê
  Omusumba Akola YekkaOmusumba Akola Yekka Omusumba Akola Yekka

ê ê ê
MukaddeMukaddeMukadde

c. Nay'ate tewali njawulo wakati w'amannya gano mu Ndagaano
Empya. Amannya ag'enjawulo asatu aganyonyola omuntu y'omu
oba ekifo kyekimu. Waliwo amannya asatu aganyonyola
omukulembeze w'Ekkanisa.

1) Okuyiga okuva mu Bik 20:17, 18, 28.

a) Mu lwe 17, 18 tulaba nga Paulo ayogera eri
"Presbuteros" (abakadde) b'ekkanisa.

b) Mu lwa 28 yabagamba nti baali  “episkopos” (ba
bisopu).

c) Nalyoka, abategeeza  abakadde bano abaali ba  bisopu
oku “poiman” (kusumba) Ekkanisa.

2) Okuyiga okuva mu 1 Peet 5:1, 2.

a) Mu lunyiriri 1 Peetero abuulirira ba “presbuteros”
(abakadde) b'ekkanisa.

b) Mu lwo 2, yabagamba oku “poiman” (kusumba) ekisibo

c) Nategeeza abakadde bano  abasumba okubeera
“episkopos” (bisopu).

3) Okuyiga okuva mu Zef 2:6, 7.  Genderera engeri ekirowoozo
kya “poiman” (omusumba) mu nyiriri olwo 6, 7a
gyekyawanyisa n'ekirowoozo ky'okubeera  “episkopo”
(bisopu) mu lwo 7b (“okulabirira”).

4) Yiga 1 Tim 3:1 ne Tit 1:5-9.

a) Olukalala lw'ebisanyizo mu 1 Tim 3 bya  “episkopos”
(bisopu).

b) Tulaba olukalala lwelumu olw'ebisuubizo mu Tito 1.
Nay'ate mu lwo 5 Paulo yagamba nti ebisanyizo byaali
bya ba  “presbuteros”  (bakadde)..  Nayongera olukalala
lwelumu mu lwo 7 naye nagamba nti bya  “episkopos”
(bisopu).

c)  Paulo yali agudde ddalu? Yali atabuddwa?

d. Nedda! Paulo yali tagudde ddalu. Paulo yali tatabuse na kuyigiriza
kwe. Kyeyali akola yali akozesa ebigambo ebisatu eby'enjawulo
okunyonyola ofiisi y'emu oba ekifo mu ngeri ejjudde.

1) Ndi taata. Abaana bange bayinza okukozesa ebigambo oba
amannya 3 ag'enjawulo okulaga ki kyendi.

a) Omutwe gw'amaka (kino kiraga ekifo ky'omulimu
gwange).

b) Taata (Kino kiraga kyenkola).

c) Dadi (lino linnya lya mukwano).

2) Paulo yalonda abakulembeze mu buli kkanisa. Yakozesa
ebigambo bisatu eby'enjawulo okunyonyola abakulembeze
abo.

a) Bisopu (kino kinyonyola ekifo ky'omulimu
ky'omukulembeze).

b) Omusumba (kino kinyonyola omulimu
gw'omukulembeze).

c) Mukadde (lino linnya lya kitiibwa ekiweebwa
omukulembeze).

Ekyokubaganyako Ebirowoozo

Yogera ku bibuuzo oba ebigambo byonna ebikwaatagana na kiki kyekitegeeza
Omukadde, Omusumba ne Bisopu okuwaanyisa mu Ndagaano Empya.

2. Okukolera awamu kw'abakulembeze tekutera kubaawo.
Tekifiiriddwako bufiibwa. Song'ate Baibuli ekiraga bulungi.

a. Erinnya  mukadde (ate jukira okunsinziira ku Paulo lino lyali
lyakuwanyisibwamu na  musumba ne bisopu) likozesebwa
okusukka mu mirundi 20 mu Ndagaano Empya nga lyogera ku
mukulembeze wa kkanisa.

b. Erinnya  mukadde bulijjo likozesebwa ku bantu abasukka mu
omu. Teribangako ku muntu omu. Mu Ndagaano Empya tewali
wekiri nti omusumba Akola Yekka. Waaliwo okukolera awamu
kw'abakulembeze

c. Buli kkanisa y'Endagaano Empya yalina abakadde
n'abukulembeze abakolera awamu .

1) Abakadde baalondebwa mu buli kkanisa.  (laba Bik 14:23).

2) Paulo yagenda mu Efeeso naayita abakadde b'ekkanisa  (laba
Bik 20:17).

3) Paulo yalamusa abalabirizi b'ekkanisa mu Filipi.  (laba Baf:1).

4) Paulo yajuliza ku bakadde abafuga emirimu gy'ekkanisa (laba
1 Tim 5:17ne Tit 1:5).

3. Okufunza n'okwongerako.

a. Okufunza.

1)   Mu Ndagaano Empya, bisopu,  omusumba, ne  omukadde
mannya agawanyisibwa okunyonyola ekifo ky'obukulembeze
mu kkanisa eri mu kitundu (emu).

2) Okwongerayo, obukulembeze buno bulijjo bwakoleranga
wamu.

b. Okwongerako.

1) 1 Tim 3 ne Baf 1:1 biraga amadaala abiri ag'enkula
ag'ensengeka ya gavumenti y'Ekkanisa.

a) Okukolera awamu kw'abakadde (oba ba bisopu, oba
abasumba).

b) Okukolera awamu kw'abadikooni (abaweereza).

2) Bik 14:23, 1 Tim 3, ne Tit 3 biraga engeri obukulembeze
gyebwalondebwa.

a) Okulungamya kw'omwoyo (Bik 14:23--okusaba
n'okusiiba).

b) Okulungamya ku by'okukola (1 Tim 3 ne Tit 3 olukalala
lw'ebyetaagisa ng'omutindo).

B. Okukolera Awamu kw'Obukulembeze kwetaagisa nga Buli Omu
Agondera Munne.

1. Engeri yokka okukolera awamu kw'obukulembeze gyekunakola yeyo
nga tiimu y'abakulembeze bonna bassa kimu buli kaseera.

2. Okusaba kwenyini, okwamazima era okukkiriza n'okunenyezebwa
nga kukolebwa buli lunaku kuleeta okulaba omukisa ogusinga
kubanga okugondera buli omu munne kyekijja okuvaamu.

3. Okugondera buli omu munne kyekisumuluzo ky'okussa munkola
okukolera awamu kw'abakulembeze. Buli mukulembeze alina mu
mukwano okumanya empisa n'obuweereza bw'abakulembeze banne.
Okuyita mu bwetowaze, okwagala, n'okutya Katonda, okugondera
buli omu munne kuteekwa okubaawo.

4. Ekisinga byonna, okukolera awamu kw'obukulembeze mwoyo era
ndowooza eri obukulembeze.

a. Si nkola emu nti yekozesebwa mu makkanisa gonna. Wajja
kubaawo enjawulo mu biri mu nkola eno.

b. Naye era, enono esigala nga y'emu. Obuyinza bw'Ekkanisa
y'Endagaano Empya tebwali mu mikono gya muntu omu.
Bwagabanyizibwanga mu tiimu yonna.

Ekyokubaganyako Ebirowoozo

Bizibu ki ebyetaagisa okuwangulwa okuleetawo okukolera awamu
kw'obukulembeze, n'okugondera buli omu munne okw'amazima okubaawo mu

kkanisa yo?

V. Omugaso gwa Gavumenti y'Ekkanisa.

A. Lwaki Enkula ya Gavumenti y'Ekkanisa eyitibwa Omubiri?

1. Kubanga Ekkanisa mubiri.

2. Tewali muntu n'omu Kristo.

3. Kristo alina ofiisi ez'enjawulo oba obuweereza (Nnabbi, Kabona,
Kabaka). Tewali mukulembeze yenna alina ofiisi zino zonna. Song'ate
tiimu y'abakulembeze eyinza okubaamu zonna.

4. Ekkanisa yetaaga ebika by'abakulembeze bino eby'enjawulo kubanga
waliwo ebika bingi eby'obuweereza obw'enjawulo mu Kkanisa.

a. Ekkanisa ejja kuyita mu "budde" oba "ebiro" weebetaagira
okusimba essira ku kika ky'obukulembeze ekimu.

b. Obudde bukyuuka n'ekika ky'obukulembeze obusimbidwako
essira kiteekwa okukyuuka.

B. Biruubirirwa ki Gavumenti y'Ekkanisa byerina?

1. Okutuukiriza ekkanisa (Bef 4:12).

a. Ekigendererwa kya gavumenti y'ekkanisa kwekutuukiriza
abatukuvu (laba Bef 4:12).

b. Ekigambo "okutuukiriza" mu lulimi oluyonaani kyali kigambo kya
kisawo nga kitegeeza "okutereeza egumba." Endowooza
y'okuteeka egumba mu kifo ekituufu mu mubiri okukwaatagana
n'ebitundu ebirala.

c. Ekigambo ky'oluyonaani kyekimu kikozesebwa mu Mak 1:19
(“okuyunga emigonjo”).  Wano era tulina ekirowoozo
ky'okukwataganya oba okuyunga ebitundu.

d. Okutuukiriza omubiri kwekutendeka n'okutereeza omubiri.

2. Okuyamba omubiri okukula (laba Bef 4:12).

a. Gavumenti y'ekkanisa erina kuleeta kukula (okuzimba omubiri).

b. "Okuzimba"kiraga kukula. Omubiri gukula.

3. Okugatta omubiri (laba Bef 4:13).

Ekyokubaganyako Ebirowoozo

Ngeri ki ezimu abakulembeze b'ekkanisa zebasobola okuweereza
olw'okutuukiriza, okuyamba, okukula n'okugatta omubiri gw'ekkanisa?

VI. Enkola ya Gavumenti y'Ekkanisa.

A. Kuweereza.

1. Omukulu w'Ekkanisa omutuufu era ow'amazima yalina enkola emu
eya gavumenti. Yanyonyola enkola eno bwe yagamba:"Kubanga
omwana w'omuntu teyajja kuweerezebwa wabula okuweereza  (Mak
10:45).

2. Gavumenti ya Baibuli (obuyinza) si y'ensonga y'okuweereza. Wabula,
okuweereza y'ensonga (oba enkola) ya gavumenti ya baibuli.

a. Gavumenti z'ensi ziraga obuyinza nga bweziyita okuweereza
(Mak 10:42).

b. Gavumenti y'Ekkanisa ya Baibuli eraga okuweereza okuva mu
buyinza (Mak 10:43, 44).

3. Gavumenti y'ekkanisa yesigamye ku kikolwa oba omulimu.
Teyesigamye ku maanyi ganyigiriza oba erinnya, oba ekifo.

Ekyokubaganyako Ebirowoozo

Wekeneenye era oyige ekifananyi kino okikozese okusitulawo okubaganya
ebirowoozo n'okussa mu nkola ebikwaatagana n'okuweereza  n'obuyinza.

  BAIBULI   ENSI

Kuweereza Buyinza Buyinza Kuweereza
    (abaweereza be bakulu) (abafuga be bakulu)

B. Obuyinza Obujja Bwokka.

1. Baibuli eyigiriza nti engeri y'okufuna obuyinza eri mukuyita mu
kubeera muweereza (Mat 23:11,12; Yok 3:30; Luk 22:25, 26).

2. Omukulembeze alina okukulembera okuyita mu kuweereza.
Ekivaamu omukulembeze afuna obuyinza obujja bwokka nga
tobululunkanidde. Okukolebwa kwa gavumenti y'ekkanisa nkola ya
mu butonde (laba 1 Tim 3:13).

a. Abaweereza bafuna ("kufuna") ekintu.

b. Bafuna "ekya waggulu" obugumu obw'amaanyi mu
kukkiriza"(buyinza obujja nga tobululunkanidde).

c. Ekitiibwa kino kirimu "obugumu obw'amaanyi mu
kukkiriza"(buyinza obujja nga tobululunkanidde).

Ekyokubaganyako Ebirowoozo

Wekeneenye era oyige ekifananyi kino era oyogere ku ngeri obuyinza obujja nga
tobululunkanidde gyebuva mu kitiibwa ekiva mu kuweereza.

KUWEEREZA           KITIIBWA                      BUYINZA

VII. Ebiva mu Gavumenti y'ekkanisa.

A. Okukubaganyamu obukulembeze (okuwa obuvunanyizibwa
n'obuyinza).

1. Okukubaganyamu ky'ekiva mu kutegeka  (gavumenti)
(laba 2 Tim 2:2).

2. Kiringa omuti. Gukula kuyita mu kuzaala (kukubaganya)
(laba Mak 4:30-32).

3. Mu nsi, abantu bagezaako okwesiba ku buyinza n'ebirungi bye bafuna
okuva mu kintu. Naye mu bwakabaka bwa Katonda kyetaagisa kuta
oba kuleka buyinza n'emikisa bigende. Oteekwa okuleka ekyo
ekikuweereddwa, kubanga buli lwoleka ekintu, kibala ebibala
(Yok 12:24, 25).

a. Lino lyelimu ku massomo agasobola okuyigibwa okuva mu lugero
lwa talanta.

b. Tusuubirwa okukubaganyamu ekyo ekituweereddwa
(Mat 25:14-30).

4. Mu nsi, abantu balowooza nti abo abalina obuyinza n'emikisa okukola
oba okufuna ebintu balina n'obuyinza okuwumula.

a. Mu kukulembera ekkanisa, tukiraba nti ekyolekanye n'ekyo nono
ntuufu (Luk 12:48).

b. Enono eno ntuufu kubanga:

1) Ekiva mu buyinza (gavumenti) kiteekwa okuba
okukubaganyamu kw'obuyinza obwo.

2) Ekyo kyetufuna (obuyinza/emikisa) bituweereddwa buwa:
N'olwekyo tuteekwa okugaba n'okukikubaganyamu lwa buwa
(Mat 10:8; 1 Kol 4:7).

5. Okukubaganyamu si kya mwoyo kyokka. Kya magezi. D.L. Moody
yagamba:  “waakiri okufuna abasajja e10 okukola omulimu okusinga
okukola omulimu ogw'abantu e10.

6. Abakulembeze bateekwa okukola omulimu gw'obuweereza bwabwe
ate nga bwebakubaganyamu obuweereza bwabwe )nga babuteeka mu
balala  (Bef 4:11,12).

B. Engeri y'Okubaganyamu Abakulembeze.

1. Obukulembeze obuliwo kati n'abantu ab'ekkanisa bateekwa okukolera
awamu.

a. Abakulembeze bateekwa okuba nga bakyagala
eky'okubaganyamu abakulembeze. Bateekwa okuba nga basobola
okwogera nga Musa bweyayogera mu Kubal 11:14, 27-29.

b. Abantu tebalina kubeera bagayaavu. Balina okuba nga basobola
okwogera ki Abaisirali kyebagamba Musa mu Ma 1:14.

2. Obukulembeze obuliwo n'abantu b'ekkanisa bateekwa okuteekawo
enkola omunabeera abantu bonna oba ebitundu by'omubiri mu
buweereza bw'ekkanisa.

Sa Muno Ekyokulabirako Kyo:

Omuwandiisi Kyakyogerako:

Wabeerewo miitingi y'ekkanisa yonna.

Tegeka emeeza ezikiikirira obuweereza obw'enjawulo.

Buli omu mugambe atuule ku meeza awali oba awakwatagana
n'obuweereza bwe.

Ekibiina ekyakatondebwawo kiwe akaseera okulaga
okwewaayo buli omu kweyewaayo eri munne n'obuweereza.

Saba olonde abakulembeze (abakadde balina okusaba na buli
kibiina).

Abakadde bajja kutendeka abakulembeze.

Abakulembeze bajja kutendeka ekibiina.

Ekyokubaganyako Ebirowoozo

Yogera era oteese ku birowoozo ebirala engeri abakulembeze mu kkanisa yo
gyebayinza okukubaganyamu obulungi obukulembeze.


